
Шу билан бирга, оилавий тадбиркорлик дастурлари доирасида, бундай қишлоқларда 

меҳмон уйлари ташкил этишга 50 миллион сўмгача, ўтов ва эко-уйлар мажмуасига 300 

миллион сўмгача, чодирли лагерлар қуришга 300 миллион сўмгача кредитлар берилиши, 

ҳар йили туризм қишлоқларининг 200 нафар ёшлари бюджет ҳисобидан Туризм 

техникумларида бепул ўқитилиши бўйича ҳам жадал ишлар амалга оширилди.  

Шу ўринда айтиб ўтиш жоизки, 2022-2026 йилларда Янги Ўзбекистонни 

ривожлантиришга қаратилган Тараққиёт стратегиясида мамлакатимизнинг туристик 

салоҳиятини янада юксалтиришга алоҳида аҳамият қаратилган. Жумладан, «Ўзбекистон 

бўйлаб саёҳат қилинг» дастури доирасида маҳаллий сайёҳлар сонини 12 миллиондан 

ошириш, хорижий туристлар сонини эса 9 миллион нафарга етказиш мақсад қилинган. 

Шунингдек, юқорида таъкидлаганимиздек, туризм соҳаси хизматлар соҳаси ўсиши 

ва аҳоли бандлигини таъминлашда муҳим йўналиш эканлиги инобатга олиниб, 2026 

йилгача туризм соҳасида банд бўлган аҳоли сонини 2 баравар ошириб, 520 минг нафарга 

етказиш, бунда Самарқандни «Туризм дарвозаси»га айлантириш орқали келгуси беш йилда 

туризм хизматлари ҳажмини камида 10 бараварга ошириб, туризм соҳасида 40 мингта янги 

иш ўринларини яратиш мақсад қилинган [2].  

Ушбу мақсадларга эришишда қуйидаги таклиф ва тавсиялар ўринли деб 

ҳисоблаймиз:  

Биринчидан, туризм ташкилотларида иш ва компетенсия стратегиясини илгари 

суриш мақсадга мувофиқ деб ҳисоблаймиз; 

Иккинчидан, туризм хизматлари бозорида самарадорлик ва эгилувчанликни 

таъминлаш мақсадга мувофиқдир [3];  

Учинчидан, туризм хизматларида фаолият юритиладиган махсус мутахассисликлар 

бўйича эҳтиёжга инсонлар ишларида дискриминатция ҳолатларига йўл қўймаслик лозим; 

Тўртинчидан, меҳнат бозорида аёл ва эркаклар ўртасидаги тенг ҳуқуқлиликка 

эришиш, камситишга йўл қўймаслик лозим;  

Бешинчидан, туризм хизматлари бозори эҳтиёжлари бўйича ҳудудларда кадрлар 

тайёрлаш тизимини қайта кўриб чиқиш мақсадга мувофиқ;  

Олтинчидан, туризм соҳасида халқаро тажрибага эга бўлганлар маълумотлар 

базасини шакллантириш ва уларнинг салоҳиятидан оқилона фойдаланиш;  

Еттинчидан, туризм соҳасида тайёрланаётган кадрларларни нафақат миллий туризм 

хизматлари бозорига, балки халқаро туризм хизматлари бозори учун ҳам тайёрлашни йўлга 

қўйиш;  

Саккизинчидан, туризм хизматлари бозори фаолияти билан кесишган ҳар қандай 

тармоқ билан фаол ҳамкорликни йўлга қўйиш мақсадга мувофиқ;  

Тўққизинчидан, давлат томонидан туризм хизматлари бозорига киритилаётган 

инвеститсияларни рағбатлантириш, бу эса соҳада янги иш жойларини яратишнинг асосий 

шарти ҳисобланади; 

Ўнинчидан, туризм хизматлари соҳасида янги иш жойлари ташкил этилганда 

тадбиркорларга ва кичик бизнес корхоналарига солиқ имтиёзлари бериш ва ҳоказолар 

шулар жумласидандир.  

Глобаллашув шароитида туризм хизматлари бозорида аҳоли бандлигини тартибга 

солишнинг ижтимоий-иқтисодий механизмлари бўйича хорижий амалиётлар 

тажрибасининг илғор ва фойдали жиҳатларидан соҳада кенг фойдаланган ҳолда, бандликни 

тартибга солишнинг самарали, истиқболли йўналишларини аниқлаш ва амалиётда қўллаш 

имкониятларини яратади. 

Аннотация: Ушбу макола республикамизда меҳмонхона хўжалигини хизматлар 

сифатини ривожланишига ва такомиллаштиришга, меҳмонхоналарда жаҳон 

андозаларига жавоб берадиган хизмат кўрсатиш турларини жорий қилишга, хорижий 

туристларга қулай, сифатли ва арзон хизматларни кўрсатиш амалиётида кенг жорий 

этиш мумкинли тугрисида фикр юритилган. 

Калит сўзлар: меҳмонхона, сайёх, хизмат, стандарт, сифат, эҳтиёж. 

Меҳмонхона хўжалиги сохаси сайёхларга муносиб шароит яратиб бериш билан 

бирга мамлакат ялпи ички махсулотида хам ўзининг сезиларли ўрнига эга бўлиб бормокда. 

Меҳмонхона хўжалиги сохаси одамлар хаётини яхшилашга каратилган кенг камровли 

жараён. Шу туфайли меҳмонхона хўжалиги сохасининг тармоклари ва кулами жуда кенг. 

Ушбу сохада сифат деганда кўрсатилаётган хизматлар кутилаётган ёки белгиланган 

стандартларга мос келиши тушунилади. Демак, стандартлар уларнинг реал шакл  ва 

мазмуни хизмат кўрсатиш сифатини бахолаш кўрсатгичи ҳисобланади.  

   Истеъмол учун унга кўрсатилган хизмат сифатини баҳолаш кўрсатгичи  - бу унинг 

қониққанлиги, яъни олинган хизмат сифатининг кутилганига мос келишидир. Мижознинг 

қониққанлиги кўрсатгичи унинг яна бир марта +қайтиши, ўз дўстлари ва танишларига 

хизматнинг сифати тўғрисидаги таъсуротлари билан ўртоқлашишидир. Бу сифатдан 

баҳраманд бўлган кишининг оғзаки рекламасидир.бу ректама ўз навбатида жуда ишончли 

ва таъсирчан бўлади. энг муҳими энг арзон реклама турига киради. 

Хизматлар сифати кўплаб тадқиқотларда ўрганилган бўлиб, адабиётидасифатни 

талқин этиш бўйича турли нуқтаи назарлар мавжуд. Буларни А.Д Чудноский тўрт гуруҳга 

бўлган: 

1.Товарнинг истеъмолчиларнинг эҳтиёжларини қондирувчи хусусиятлари. Бу 

турдаги сифат харажатларини оширишни тақозо этади. Меҳмонхонада люкс 

хоналарстандарт хоналарга нисбатнакўпроқ хусусиятларга эга бўлиб, юқори нархларни 

талаб қилади. 

2.Техник сифат. Бунда мижос хизматчи билан муносабатдан кейин эга бўлган наф 

техник сифатини ифодалайди. Масалан, меҳмонхонадаги номер, ресторандаги овқат, 

ижарага олинган автомобиль ва бошқалар. 

3.Функционал сифат товар ёки хизматни тақдим этиш жараёни ҳисобланади. Бу 

жараён давомида истеъмолчилар фирма хизматчилари билан муносабатда бўлиши 

кўплаббосқичлардан иборат бўлади. Масалан, функционал сифат меҳмоннинг 

кутишларини тўлиқ оқламаган ҳақидаги таъсуротларини яхшилаш мумкин. Лекин агар 

функционал сифат қониқарсиз бўлса, бошқа ҳеч нарса меҳмоннинг хизматдан қониқиш 

ҳиссини туғдириши қийин бўлади.  

4.Жамоатчилик (ижтимоий) сифат (ахлоқий). Бу сифат ишонч хисси билан боғлиқ 

бўлиб, уни истеъмолчи харидгача, кўп ҳолда ҳолларда хариддан кейин ҳам баҳолай 

олмасликлари мумкин. Масалан, меҳмонхона ходимларининг ёнғин хавфсизлигини 

биламаслиги яқин келажакда мижозларнинг эҳтиёжини қондиришда ўз аксини 

топмайди.бундан ташқари мехмонхона имиджи ҳам мижоздар томонидан сифатнинг 

баҳоланишига таъсир қилади. 

Кўпчилик меҳмонхонларда сифатнинг стандарт ва меъёрларга мос келиши деб 

тушунилади. Бу ёндашув хизмат кўрсатишнинг операцион даражасида, айниқса, 

меҳмонларнинг талабларини аниқлаш билан боғлиқ муаммоларвужулга келиши мумкин 

бўлган жойларга қўл келади. 

Лекин бошқарувнинг юқори бўғинларида стандартларга мос келган юқори 

сифатнинг бир шарти ҳисобланади холос. Сифат – мақсад сингари меҳмонлар эҳтиёжлари 

ўзгариши билан ўзгариб боради. Хизматлар эҳтиёжларни ҳисобга олган ҳолда доимий 

такомиллашиб бориши лозим. 

К.Гренрус ўз тадқиқотларида чифат бу меҳмони ҳис қила олиш деб таъкидлайди. 

Унинг фикрича мехмонхона маъмурияти сифати меҳмон каби тушуна олишлари лозим. 

К.Гренрус сифатнинг икки жиҳатини ажратиб кўрсатади: 

1.Техник жиҳатдан ишлаб чиқариш маҳсулотларини ифодалайди – меҳмон олаётган 

ва истеъмол қилаётган барча нарсалар унинг учун муҳим ҳисобланади. Яхши қовурилган 

овқат ёки тартибсиз номер мижозда уўрсатилаётган барча хизматлар сифати ҳақида маълум 

тасаввурни шакллантиради. Бу сифатни баҳолаш учун мураккаб эмас. 

2.Функцианал жиҳат меҳмонга хизматлар қайси усулда ва воситаларда 

етказилишини ифодалайди. Яхши тайёрланган овқатни хўмрайган официант келтириши 

натижасида хизматнинг сифат даражаси сезиларли пасаяди. 

Функционал сифат нафақат меҳмон ва персонал ўртасида ўзаро муносабатларини 

ифодалайди, балки бу ерда мижозларга хизмат кўрсатиш жараёни таркиби ҳам киритилади. 

Хизматларни кўрсатиш даражаси бўйича меҳмоннинг субъектив фикрига асосланганлиги 

сабабли сифатнинг бу жиҳатини баҳолаш бирон мураккаблигини туғдиради.  

Юқоридагиларга асосан меҳмонхона индустриясида «сифат» тушунчасини 

қуйидагича таърифлаш мумкин: 

1. Сифат – бу мижозларнинг тўғри аниқланганлиги эҳтиёжларидир. Ьунда 

меҳмонлар эҳтиёжларига мос келувчи хизматларни кўрсатиш концепцияси асос қилиб 

олинади. Агар мижозлар номердан чиқмасданоқ сафарини режалаштиришга эҳтиёж бўлса, 

буни таъминлаш керак. Бу ҳолат сифат рақобатда устунликка эришишга имкон беради.  

2. Сифат – бу тўғри кўрсатилган хизматлардир.   Бу ерда икки ёндашув 

уйғунлашади: хизматлар нафақат мижозлар талабига жавоб бериши (техник хизмат), балки 

бутун хизмат кўрсатиш тизими меҳмонларга қулайлик яратиш ва персонал билан 

шахслараро муносабатларни  кўтариш билан таъминлашга қаратилган ҳолда тузилиши 

лозим. Мазкур маънода сифат  - хизматлар ҳақида етарли билимга эгаликни билдиради. 

3. Сифат – бу доимийлик. Бунда бир хил даражадаги хизматини миллионлаб 

марта кўрсатиш зарурияти тушунилади. Беқарорлиқ – меҳмонхона бизнесининг асосида 

моҳиятидир.  Жамият кутилмаган ҳолатларни ёқтирмайди. Агар савдо белгиси кутилаётган 

натижани бермаса, салбий тасаввур ҳолатга  келади. Шу сабали сифатни ходимлар 

томонидан кўрсатилган хизматларни яхши ижро этиш деб қараш мумкин.  

Хизматлар сифатини таъминлаш .қоридаги уч ҳолатни хизмат кўрсатишнинг ягона 

тизимига бирлаштиришдан иборат.  

Тадқиқотлар шуни кўрсатадики мижоз меҳмонхонага яна келиш йки келмаслиги 

унга кўрсатилган хизматнинг яхши ёки ёмонлигини, яъни сервиснинг сифатига боғлиқ. 

Меҳмонхона бизнеси хизматлари сифатини яхшилашнинг қуйидаги истиқболли 

йўналишларини белгилаш мумкин:  

-меҳмонхоналарнинг моддий – техника базаси ва унинг инфратузилмасининг барча 

элементларининг ўзаро таъсири ва ўзаро алоқаларини замонавий талаблар асосида 

такомиллаштириш, мувофиқлаштириш ва яхшилаш;  

-ишлаб чиқариш ва хизмат кўрсатишда, шу жумладан ўзаро шахсий алоқалар ва 

ҳаракатларда янги технологияларни кенг қўллаш;  

-меҳмонхона ходимларининг юқори даражадаги касбий маҳоратлари ва 

ваколатларини шакллантириш ва ривожлантириш, шу асосда юқори даражадаги 

меҳмондўстлик муҳитини яратиш;  

-хизматлар сифатини бошқариш жараёнларини мазкур меҳмонхонанинг ва умумий 

қабул қилинган халқаро сифат стандартлари асосида ташкил этиш ва уларга мослаштириш. 

Меҳмонхона хизматлари сифатини бошқариш тизимининг объекти мижозларга хизмат 

кўрсатиш ва кўрсатилаётган хизматларнинг зарурий сифат даражасини қўллаб-- қувватлаш 

жараёнлари ҳисобланиб, улар сифатни бошқариш тизими бўйича мавжуд тизимнинг 

камчиликларини бартараф этишга имкон беради. Шу нуқтаи назардан бундай тизимни 

туризм индустриясининг рақобатдошлигини ва туризмнинг жозибадорлигини бошқариш 

тизимига интеграциялаш мақсадга мувофиқ бўлади. Бундан кутиладиган асосий мақсад 

ягона илмий техник, ижтимоий - иқтисодий, ҳуқуқий бошқариш методларини кенг қўллаш 

ва тегишли тадбирлар мажмуасини амалга оширишдан иборат. Мазкур тизимни мамлакат 

ва унинг барча минтақаларида амалга ошириш мақсадга мувофиқдир  

Биринчи марта меҳмонни яхши реклама, бой жиҳозлар ёки кенг турдаги 

таомномалар билан жалб қилиш мумкин. Аммо иккинчи марта меҳмон персоналининг 

профессионал ишлаши ва олдин унга кўрсатилган хизмат сифатининг юқорилиги учун 

келади.                              

Шуни эътироф этиш керакки, хозирги сайёхлар, хатто экстремал туризм 

ишкибозлари хам максимал даражадаги кулайликларни — хохлашади. Узбекистоннинг 

тарихий, маданий обидалари билан танишиш ёки махаллий ишбилармонлар билан 

хамкорлик ўрнатиш учун келадиганлар янада купрок кулайликлар булишини талаб килади. 

Германияда муваффакият билан ишлаётган турфирмаларидан бирининг вакилини 

айтишича: «гарблик туристлар бегоналарнинг хаётини куришни &ёктиришади, лекин 

узларининг одатий хаётлари билан яшашни исташади». Купгина хорижлик мехмонлар 

уларнинг эхтиёжлари тулик кондирилмайдиган мамлакатга озгина муддатга булсада 

боришни исташмайди. Мехмондустлик саноатининг, яъни мехмонхоналарнинг вазифаси 

Узбекистонга келадиган хорижлик мехмонларга барча кулайликларни яратиб беришга 

каратилган сифатли сервис хизматини ташкил килишдан иборатдир. 

